
Shri NimbarkasahasranAmastotram

શ્રીનિમ્બાર્કસહસ્રનામસ્તોત્રમ્

શ્રીસર્વેશ્વરો જયતિ
॥ શ્રીભગવન્નિમ્બાર્કાચાર્યાય નમઃ॥
ઉપોદ્ઘાતઃ-
અનિરુદ્ધઃ સદા ત્રાતા નિમ્બાર્કઃ પુરુષાર્થવૃટ્ ।
કૃપાચારસુધાવૃષ્ટ્યા નિગમૌઘ-પ્રવર્તકઃ॥ ૧॥
ત્રેતાયુગે ગત-પ્રાયે નૈમિષારણ્ય-વાસિનઃ ।
આરાધનાય કૃષ્ણસ્ય વિપ્રા ગૌરમુખાદયઃ॥ ૨॥
બહુકાલં તપસ્તપ્ત્વા નારાયણ-પરાયણાઃ ।
ધ્રુવમધ્વરમારાધ્યારેભિરે તે મખાન્તરમ્॥ ૩॥
નીયમાને મખે તસ્મિન્ વિઘ્નદા બહવોઽભવન્ ।
દ્વેષિભિર્ધ્વંસિતે યજ્ઞે દૈત્યૈઃ સત્કદન-પ્રિયૈઃ॥ ૪॥
તપોયાગ-સમાવૃત્યા ઋષયઃ કૃષ્ણયાજિનઃ ।
મરુપ્રસ્થપુરીયાસ્તે બ્રહ્માણં શરણં યયુઃ॥ ૫॥ (મરુપ્રસ્થપુરીયાં)

ગત્વા યોગબલેનૈવમુપદ્રવં ન્યવેદયન્ ।
ચતુર્મુખો દ્વિજાધ્યક્ષો નિવેદિતમુપદ્રવમ્॥ ૬॥
ચિન્તયન્ મનસા કૃષ્ણં સમાધૌ શરણં યયૌ ।
વિષ્ણુ-પ્રસ્થાપિતં ચક્રં હૃયોતં(૧) કમલોદ્ભવઃ॥ ૭॥
(૧ “હૃદિ દ્યોતઃ” (પ્રકાશઃ) યસ્ય તત્ ।
“પ્રકાશો દ્યોત આતપઃ” ઇત્યમરઃ (૧/૩/૩૪))

પશ્યન્નુન્મીલ્યાક્ષિ બહિસ્તદવસ્થં દદર્શ હ ।
પ્રેષયામાસ વિપ્રાંસ્તાન્ સિદ્ધાર્થાન્ પુનરપ્યનુ॥ ૮॥
સ્વકં યાગં સમાસાદ્ય ત્વરા-વારિત-વિઘ્નકમ્ ।

નેમિ-સ્પર્શ-સમૃદ્ધઞ્ચવર્તયાઞ્ચક્રિરે પુનઃ॥ ૯॥
કૃતજ્ઞા નિષ્ક્રિયાં(૩) કર્તું સ્તાવયામાસુરાહ્ -વયૈઃ(૪) ।
(૩ નિસ્તારં કૃતજ્ઞતા પ્રકાશનમિત્યર્થઃ ।)
(૪ નામભિઃ ઇતિ પાઠાન્તરમ્ ।)
ચક્રં સુદર્શનં સાક્ષાદ્દેદીપ્યમાનમાત્મવત્॥ ૧૦॥
સ્તવાય પ્રેરિતો વિપ્રૈર્ગૌરમુખો મુનીશ્વરઃ ।
નિમ્બાર્કાખ્યા-સહસ્રેણ સંસ્તોતુમુપચક્રમે॥૧૧॥
સુદર્શન ! મહાબાહો ! સૂર્યકોટિ-સમપ્રભ ! ।
અજ્ઞાન-તિમિરાન્ધાનાં વિષ્ણોર્માર્ગં પ્રદર્શય॥ ૧૨॥
ઇતિ સમ્પ્રાર્થિતઃ   પિત્રા બ્રહ્મણા હિતકારિણા ।
અજ્ઞાન-તિમિરાન્ધાનાં સમ્પ્રદાય-સુદુષ્ટયે॥ ૧૩॥
તવ નામ-સહસ્રેણ સ્તોતુમિચ્છામિ નિત્યદા ।
પાલિતાનાં સનાથાનાં તદભિધાતુમર્હસિ॥ ૧૪॥
એવં સંપ્રાર્થિતો   વિપ્રૈઃ(૧) સુદર્શન ઉવાચ તાન્(૨) । (વિપ્રા, ઉવાચ હ)
નિમ્બાર્કો હ્યનિરુદ્ધો વૈ નિમ્બાર્કો વૈ ચતુઃસનઃ॥ ૧૫॥
નિમ્બાર્કો નારદશ્ચૈવ નિમ્બાર્કોઽહં સુદર્શનઃ ।
નિમ્બાર્કો વૈષ્ણવાઃ સર્વે સમ્પ્રદાયાનુવર્તિનઃ  ॥ ૧૬॥
ઇતિ બુદ્ધયા સમાજ્ઞેયં મમ નામ-સહસ્રકમ્ ।
ગુહ્યાદ્ ગુહ્યતરં દિવ્યં રાધાકૃષ્ણપદ-પ્રદમ્॥ ૧૭॥
ૐઅસ્ય શ્રીમન્નિમ્બાર્ક-સહસ્રાખ્ય-સ્તવસ્ય હિ । (સહસ્રાખ્ય નમોઽસ્તુ તે)
ઋષિર્ગૌરમુખશ્ચ્છન્દોઽનુષ્ટુપ્ નિમ્બાર્ક એવ તુ॥ ૧૮॥
દેવઃ સુદર્શનો બીજં શક્તિઃ પુરાણમેવ ચ ।
વિતતં કીલકં ચૈવ પવિત્રં કવચં તથા॥ ૧૯॥
ચક્રમસ્ત્રં મનુસ્ત્વેવ ષડક્ષર ઉદાહૃતઃ ।
દ્વ્યનન્તર-નરાકારમિતિ ધ્યાનં પ્રકીર્તિતમ્  ॥ ૨૦॥
નિમ્બાર્ક-પ્રીત્યર્થે જપે વિનિયોગઃ સમીરિતઃ ।
ઇતિ સઙ્કલ્પ્ય ચર્ષ્યાદીન્ સ્વસ્વાઙ્ગેષુ  ક્રમાન્ન્યસેત્॥ ૨૧॥

શીર્ષાસ્ય-હૃદ્-ગુહ્ય-પાદ-સર્વાઙ્ગ -સન્ધિ-દિક્ષુ ચ ।
હાર્દે બાહ્યાભ્યન્તરયોશ્ચતુર્થ્યા ચ નમોઽન્તકાઃ॥ ૨૨॥
નમો નિમ્બાર્કાયોમિતિ મન્ત્રં ષડક્ષરં વિદુઃ ।
અઙ્ગલી -તલપૃષ્ઠેષુ ઙે-દ્વિવચ-નમોઽન્તિષુ॥ ૨૩॥
ક્રમાન્ન્યસે દેકૈકશો દ્વિતીયાન્તાન્ ષડક્ષરાન્ ।
નમઆદ્યન્તેષ્વઙ્ગેષુ  દ્વિતીયાન્તાન્ ષડક્ષરાન્॥ ૨૪॥
હૃદયં શિરઃ શિખા કવચ-નેત્રત્રયાઽસ્ત્રતઃ ।
નમઃ સ્વાહા વષટ્ હું  વૌષટ્ ફડેતાન્ ક્રમાન્ન્યસેત્॥ ૨૫॥
ધ્યાનમ્ -
કાલચક્રમયં ધ્યાયેન્નિમ્બાર્ક-ગુરુમીશ્વરમ્ ।
દ્વાદશ-માસ-તીક્ષ્ણારં કાલમૂર્તિધરં   વિભુમ્॥ ૨૬॥
ચાતુર્માસ્ય-ત્રયાકાર-વલયત્રય-ભાસિતમ્ ।
ઋતુરૂપં ચ ષટ્કોણમયન-દ્વય-રાજિતમ્॥ ૨૭॥
દ્વ્યનન્તર-નરાકારં સ્વસ્તિકાસન-સંસ્થિતમ્ ।
તપ્ત-મુદ્રા-ધરં દિવ્યમુપદિશન્તમાત્માનમ્॥ ૨૮॥
દેદીપ્યમાનવપુષં તપ્ત-હાટક-સન્નિભમ્ ।
શુક્લોત્તરીયમાવાસં પઞ્ચ-સંસ્કાર-સંયુતમ્॥ ૨૯॥
તુલસીમાલયા યુક્તં સતતં કણ્ઠલગ્નયા ।
પુણ્ડરીક-વિશાલાક્ષં સૂર્યકોટિ-લલાટકમ્॥ ૩૦॥
સંહૃષ્ટં -પુષ્ટ-સર્વાઙ્ગં  ધૃત-દ્વાદશ-પુણ્ડ્રકમ્ ।
આજાનુ-ભુજ મૃજ્વઙ્ગં  પ્રસન્ન-મુખમણ્ડલમ્॥ ૩૧॥ (આજાનુ-ભુજ સંશુદ્ધમ્)

નૈસૈર્ગિક  -મન્દ-હાસ્યં કૃપાપાઙ્ગ -તરઙ્ગિતમ્  । (કૃપાપાઙ્ગતરઙ્ગિનમ્  )
તેજોમયં પ્રકાશં તં ધ્યાતં હૃદય-પઙ્કજે॥ ૩૨॥ (તેજોમયં કૃપાસન્તમ્ તં ધ્યાતુર્હૃદયપઙ્કજમ્ )

અથ સ્તોત્રમ્–
ૐ શ્રીકૃષ્ણહંસોઽનિરુદ્ધો નિમ્બાર્કઃ  પુરુષાર્થવૃટ્ ।
સચ્ચિદાનન્દાત્મા શુદ્ધો નિરુપાધિઃ સદર્થકૃત્॥ ૩૩॥
આધારો નિગમોત્પાદી નિજૈતિહ્ય-પ્રવર્તકઃ ।
આદ્યાચાર્યઃ સદાચાર્યો મોક્ષાધિકાર-ધારકઃ॥ ૩૪॥

સનકઃ સનત્કુમારઃ સનન્દનઃ સનાતનઃ ।
ચતુસ્સનશ્ચતુર્મૂર્તિઃ   કુમારઃ પઞ્ચહાયનઃ॥ ૩૫॥
અસંસૃતિઃ સારોદ્ધારી સદૈક-રસ-રૂપ-ધૃક્
કૃત-મોક્ષાધિકારાઢ્યઃ કૃત-સ્મરણ-દાયકઃ॥ ૩૬॥
કૃત-સંસાર-વિધ્વંસો બ્રહ્માવિર્ભૂતિરવ્યયઃ ।
બ્રહ્મચર્ય્યાશ્રમાધારી નૈષ્ઠિક-બ્રહ્મચર્ય્યવાન્॥ ૩૭॥
બ્રહ્મભૂર્માનસો બાલઃ સુસિદ્ધઃ સંવિદાકરઃ ।
ઊર્ધ્વરેતા બ્રહ્મચારી નિષ્ક્રિયઃ સમદર્શનઃ॥ ૩૮॥
બ્રહ્મજ્ઞો બ્રહ્મદૃગ્બ્રાહ્મો બ્રાહ્મણો બ્રહ્મવિત્તમઃ ।
નિષ્કલોઽવિક્રિયોવિદ્વાન્ સર્વજ્ઞઃ સર્વતત્વવિત્॥ ૩૯॥
અનિરુદ્ધોપદિષ્ટાત્મા શાન્તો દાન્તો હરિપ્રિયઃ ।
ભક્તિ-રહસ્યોપદેષ્ટા વૈષ્ણવ-ધર્મ-વિત્તમઃ॥ ૪૦॥
અનાદિરાદિસન્ધાતા ધર્મજ્ઞો ધર્મતત્ત્વવિત્ ।
અર્થજ્ઞઃ સંશયચ્છેત્તા કૃત-ધ્યાનોપદેશકઃ॥ ૪૧॥
વિશ્વ-ગુરુર્વિશ્વતારો   વિશ્વાશ્રયઃ સમસ્તવિત્ ।
ભાવજ્ઞોઽનુભવો ભાવી પ્રેમાનન્દરસાશ્રયઃ॥ ૪૨॥
મોક્ષધર્મા વિમોક્ષજ્ઞો મોક્ષ-ક્રિયા-સમુત્સુકઃ ।
અનિરુદ્ધો પદિષ્ટાર્થ-પ્રવૃત્તિ-સતતાગ્રહઃ॥ ૪૩॥
નારદ-સમુપદેષ્ટા નારદ-હાર્દ-દાયકઃ ।
આચાર્ય-શેખરઃ સ્વામી પ્રેમમૂર્તિઃ   કૃપાનિધિઃ॥ ૪૪॥
સર્વાશ્રમાઙ્ગસંમિશ્રો  ભિક્ષુર્ભિક્ષાશનો   યતિઃ ।
યોગી યોગેશ્વરો યોગ્યો ભક્તિયોગ-પ્રવર્તકઃ॥ ૪૫॥
મહાવીરો મહાવર્ચા અનિરુદ્ધોક્ત મન્ત્રવિત્ ।
વેદજ્ઞો વેદવિખ્યાતો વેદહાર્દવિદાંવરઃ॥ ૪૬॥
વેદાનુસારી વેદાર્થો વેદ-વેદાઙ્ગ -પારગઃ ।
વેદ-વિધાન-સારજ્ઞો વેદાન્તાર્થ-પ્રદર્શકઃ॥ ૪૭॥
વેદેઙ્ગિત -રસાવાદી વેદાન્ત-હાર્દ્દ-સારવિત્ ।
નિગમાગમ-સારજ્ઞઃ સચ્છાસ્ત્રાર્થ-પ્રવર્તકઃ॥ ૪૮॥ (સર્વ-શાસ્ત્ર-પ્રવર્તકઃ)

વેદ-તાત્પર્ય-નિષ્ણાતો વેદાન્તાનુવિધાયકઃ ।
ગુરુસેવી ગુરૂપાસી ગુરુધર્મોપદેશકઃ॥ ૪૯॥
વૈકુણ્ઠ-દર્શકઃ સિદ્ધો વૈકુણ્ઠાન્તર્ગતઃ શુભઃ ।
પાર્ષદેશાવતઃ શ્રીમાન્ કક્ષાન્તસમવસ્થિતઃ॥ ૫૦॥
પાર્ષદ-ક્ષુભિતઃ શક્તઃ પાર્ષદ-શાપ-દાયકઃ ।
વિષ્ણુદ્રષ્ટા વિષ્ણુસ્તોતા વિષ્ણુપાદપ્રણામકૃત્॥ ૫૧॥
શ્રીકૃષ્ણાઙ્ઘ્રિ -પ્રિયા-ગન્ધ-પરિશિક્ત-રુડગ્નિકઃ । (તરુગ્નિકઃ)
તુલસીગન્ધહૃદ્ધારી બહુકાલતપોઽન્વિતઃ॥ ૫૨॥
તુલસીવૃન્દસન્ધારસ્તુલસી-માલિકાકરઃ ।
વૃન્દાવન-સમાવિષ્ટા વૃન્દાયૂથચરી સખી॥ ૫૩॥
જટિલા જંજપૂકા (૧) કુધૃતાશા કૃષ્ણવલ્લભા ।
રાધાકૃષ્ણ-રહસ્યજ્ઞા રાધાકૃષ્ણ-પદાશ્રયા॥ ૫૪॥
(૧ “યઙન્તાજ્જપધાતોઃ યજજપદશાં યઙઃ (૩/૨/૧૬૬) ઇતિ સૂત્રેણ ઊકઃ । તતશ્ચ ટાપ્ ।)
દેવર્ષિર્નારદઃ   શ્રીમાનવધૂત સુવિગ્રહઃ ।
બ્રહ્મજ્ઞો બ્રહ્મશાપોક્ત ઉદાસીનો નિરાશ્રયઃ॥ ૫૫॥
કુમારોપકૃતજ્ઞાનઃ કુમારાનુક્રિયાધરઃ ।
કુમારૈતિહ્યસન્ધ્યાતા કુમારાનુક્રિયાકરઃ॥ ૫૬॥
દક્ષપુત્રઃ સમુન્મોક્તા મુનીશો વાગ્વિદાંવરઃ ।
વીણાપાણિર્મહાભક્તો ભક્તઃ-રાજઃ સદુત્તમઃ॥ ૫૭॥
કૃષ્ણાર્થ કર્મસંસ્કારી ત્રેતા-શુભ-ક્રિયાકરઃ ।
કુમારાદિષ્ટ-ધર્મજ્ઞો ગુરૂક્તરીતિ-ધારકઃ॥ ૫૮॥
કૃષ્ણર્પિતમખઃ   સાધુઃ સાધુધર્મપરાયણઃ ।
ભક્તિરહસ્યસંસક્તો રસશાસ્ત્ર-પ્રવર્તકઃ॥ ૫૯॥
રસજ્ઞો રસિકો રાસી રસિકરાડ્ રસાયનઃ ।
નિમ્બાદિત્યોપદેષ્ટા શ્રીનિમ્બાદિત્યરસપ્રદઃ॥ ૬૦॥
નિમ્બાદિત્યાનુકમ્પામ્ભો નિમ્બાદિત્યહૃદાશ્રયઃ ।
વ્યાસાત્મ-હિતોપદેષ્ટા વ્યાસચિત્ત-પ્રતોષકઃ॥ ૬૧॥

nimbArkasahasranAmastotram.pdf 5



શ્રીનિમ્બાર્કસહસ્રનામસ્તોત્રમ્

વ્યાસભાગ્યો વ્યાસગુરુર્વ્યાસદેવ સુપૂજિતઃ ।
વ્યાસ-સંતાપ-સંહર્ત્તા વ્યાસતત્ત્વોપદેશકઃ॥ ૬૨॥
કુમાર-હાર્દ-સંવેત્તા કુમારાદેશ-ધારકઃ ।
કુમારમાર્ગ-સંનિષ્ઠઃ કુમાર-શિષ્ય-શેખરઃ॥ ૬૩॥
વૃન્દાનુકમ્પિતા મુગ્ધા વૃન્દાયૂથચરી શુભા ।
રાધાકૃષ્ણાનુવૃત્તિજ્ઞા રાધાકૃષ્ણાનુરઞ્જની॥ ૬૪॥
રસ-ગાન-પરા સૌમ્યા સુધાસારાનુગાયિની ।
રસિકા નાયિકા રમ્યા વેણુ-વાદ્ય-વિશારદા॥ ૬૫॥
ગુણવતી ગુણાતીતા ગુણ-ગ્રામનિવાસિની ।
સુદર્શનો મહાબાહુઃ  સૂર્યકોટિ-સમ-પ્રભઃ॥ ૬૬॥
વિશુદ્ધાત્માઽખિલાધારો હ્યજ્ઞાનતિમિરાન્ધ્યનુત્ ।
વિશ્વાધારોઽખિલાભાસો વિશ્વરૂપ-સુધાકરઃ॥ ૬૭॥ (વિશ્વરૂપપ્રકાશવાન્)

વિશ્વભાવી જગદ્બીજં સ્વપ્રકાશઃ પ્રકાશકૃત્ । (વિશ્વભાવન)
શોભનો જ્યોતિરાકારો જ્યોતીરૂપઃ પ્રકાશવાન્॥ ૬૮॥
દર્શનો દર્શકો દર્શી દૃશ્યાદૃશ્યસ્વરૂપકઃ ।
અનાદિરાદિરાત્માઽન્તર્હાર્દભૂતોઽખિલાકરઃ॥ ૬૯॥
જગદ્ધાતા જગદ્દર્શી જગજ્જ્યોતિસ્તમોનુદઃ ।
અન્તારૂપો મનોવૃત્તિ સઙ્કલ્પઃ સર્વસાધકઃ॥ ૭૦॥
સુન્દરઃ સુન્દરાકારઃ સુન્દરાન્તઃ શ્રિયાચરઃ । (સુન્દરાન્તઃ ક્રિયાવરઃ)
શુભાધારઃ શુભાભાસી શુભદાયી શુભંકરઃ॥ ૭૧॥
સૌભાગ્ય-ભગ-સમ્પન્નઃ સૌભાગ્યદો ભગાન્વિતઃ ।
આદિહેતુર્ જગદ્ધેતુર્ જ્ઞાનહેતુર્ મનોભવઃ॥ ૭૨॥
(orઆદિહેતુર્જગદ્ધેતુર્જ્ઞાનહેતુર્મનોભવઃ)
આત્માધારોઽખિલાભાસો ધરાધારો ધુરન્ધરઃ ।
મહર્ષિમહાનુભાવો   મહાનુભાવ-ભાસિતઃ॥ ૭૩॥
સદવિતા સદાધારઃ સદાકારઃ સદાશ્રયઃ ।
વૈષ્ણવો વિષ્ણુસેવીશો વિષ્ણુભાગ્વૈષ્ણવોત્તમઃ॥ ૭૪॥

આચાર્યમન્ત્રસન્ધાતા મન્ત્ર-વ્યાખ્યા-વિશારદઃ ।
ઉપાઙ્ગવર્ગ -સંસક્તઃ શયસ્થઃ શયશોભિતઃ॥ ૭૫॥
મુનિર્મનનશીલેન્દ્રો મુનિવર્થ્યો મુનીશ્વરઃ ।
જ્યેષ્ઠઃ શ્રેષ્ઠઃ પ્રજાપાલઃ પ્રતાપીશઃ પ્રતાપવાન્॥ ૭૬॥
કરસ્થિતઃ શાન્તિમૂર્તિઃ   પાર્ષદઃ પાર્ષદેશ્વરઃ । (વિષ્ણુકરસ્થિતઃ શાન્તઃ પાર્ષદઃ)
વૈહાયસો નભોગન્તા ખેચરેન્દ્રો વિહઙ્ગમઃ ॥ ૭૭॥
અવિહતગતિર્ભર્ગ–વત્સરાપત્ય –ગર્ભપત્ ।
લોકપો લોક-સંભેત્તા લોકાલોકાનુદર્શનઃ॥ ૭૮॥
ભક્તપો ભક્તરાજેન્દ્રો ભક્તપ્રભાવવર્દ્ધનઃ ।
ભાવજ્ઞો ભાવનીયાત્મા ભક્તભાવાનુવર્તનઃ॥ ૭૯॥
ચક્રં ચમત્ક્રિયાયુક્તં ચમત્કૃતિહૃતેક્ષણમ્  ।
કાલચક્રં મહાચક્રં ચક્રવાલં સુમણ્ડલમ્॥ ૮૦॥ (મહાચક્રં બાલં ચ મુખમણ્ડલમ્)

પ્રચણ્ડં ચણ્ડદોર્દણ્ડં પાષણ્ડ-ખડ-દારકમ્(૧) ।
(૧) પાષણ્ડાઃ દુઃશાસ્ત્રવર્ત્તિનો   બૌદ્ધાદિક્ષપણકાઃ
(પાષણ્ડાઃ “સર્વલિઙ્ગિનઃ ” ઇત્યમરઃ ૨/૭/૪૫)
તૈઃ કૃતો યઃ ખડઃ ભેદનમ્ । (ખડ ભેદને ચરાદિઃ
ખાડયતિ-અચ્) તસ્ય દારકં ભેદકં ઇત્યર્થઃ ।)
લોકદ્વારં મહોદારં જ્યોતિષ્મચ્ચ પ્રભાકરમ્॥ ૮૧॥
ઉદ્ધૃતાસુરમર્ચિષ્મત્   સહસ્રચરણં ચરમ્ ।
પવિત્રં વિતતં પ્રાણં પ્રતત્પુરાણમુત્તમમ્॥ ૮૨॥ (વિતતં ત્રાણં)

સત્સોમધારસન્દોહં દુષ્ટ-મોહ-દુરાત્મભિત્ ।
પ્રસિદ્ધં વાઙ્મયં શુદ્ધમઙ્કનમરિલક્ષણમ્॥ ૮૩॥
વેદગીતં વિદાધારં બ્રાહ્મણં પાપનાશનમ્ ।
ભ્રાજમાનં જગદ્વ્યાપ્યં જગદ્વિજ્ઞાનભાસ્કરમ્॥ ૮૪॥
સાધુચન્દ્રમસચ્ચણ્ડં ભક્તમણ્ડં ભયાપહમ્ ।
પાપકર્ષં દુરાધર્ષમસદમર્ષમિષ્ટિપમ્॥ ૮૫॥
અઙ્ગુલિસ્થોઽનિરુદ્ધાત્મા  સઙ્કલ્પાદિષ્ટ ઈશ્વરઃ ।
ભાગવતો હરિપ્રેષ્યો ભાગવતાર્થતત્ત્વવિત્॥ ૮૬॥

કૃષ્ણસઙ્કલ્પમર્મજ્ઞો બ્રહ્મ-સમાધિ-દીપકઃ ।
બ્રહ્માર્થિતઃ   પ્રજાદિષ્ટઃ સબ્રાહ્મણો મખાગતઃ॥ ૮૭॥
મખ-ધ્વંસક-સંહર્તા મખકાર્યાભિવન્દિતઃ ।
હવિર્દ્ધાનો હવિર્દ્ધાતા હવિઃસન્ધાન-ધારકઃ॥ ૮૮॥
યજ્ઞપાલો હવિર્વર્દ્ધી નષ્ટયજ્ઞ-સમુદ્ધરઃ ।
(યજ્ઞમાદી હવિર્બદ્ધાઽષ્ટયજ્ઞ-સમુદ્ધરઃ ।)
શુદ્ધિકારી પ્રશુદ્ધાત્મા નેમ્યા(૧) નિજો નિજાંશદઃ ॥ ૮૯॥
(૧ નેમ્યા ચક્રપ્રાન્તરૂપયા નિજો નિત્ય ઇત્યર્થઃ ।
“પુલ્લિઙ્ગસ્તિનિશે  નેમિશ્ચક્રપ્રાન્તે સ્ત્રિયામપિ” ઇતિ રુદ્રઃ ।
“સ્વકે નિત્યે નિજં ત્રિષુ” ઇત્યમરઃ (૩/૩/૩૨)
યદ્વા નેમ્યા ચક્રપ્રાન્તરૂપયા નિજઃ પવિત્રઃ
પોષકો વા (ણિજિર શૌચ-પોષણયોઃ+કઃ))

યજ્ઞપાતા યજ્ઞભર્તા નૈમિનિજઃ પ્રયોજકઃ । (યજ્ઞપાતા યજ્ઞકર્તા)
વિપ્રસ્તુતો દ્વિજશ્લાઘ્યો વિપ્રસત્રાભિરક્ષકઃ॥ ૯૦॥
અર્ય્યન્તર્નરશરીરઃ પ્રાર્થિત   ઋષિરૂપધૃક્ ।
ઋષિવર્ય્ય ઋષીશાનો બ્રહ્મર્ષિર્   ઋષિપાલકઃ॥ ૯૧॥
બ્રહ્મવેત્તા સુબ્રહ્મજ્ઞો બ્રહ્મણ્યો બ્રાહ્મણાર્થકૃત્ ।
જયન્તીનન્દનઃ શ્રીમાન્ વિપ્રાશા-પરિપૂરકઃ॥ ૯૨॥
યજ્ઞ-નિઘ્ન-તમોધ્વંસી સવિત્રાત્મા સદર્થવૃટ્ । (પવિત્રાત્મા)
ગૌરમુખ-ગૃહીતાઙ્ઘ્રી  રક્ષાર્થ-ધૃત-વિગ્રહઃ॥ ૯૩॥
ગોપ્તા સદ્ધર્મ-સંસ્થાપી માનસો ધર્મ્મ આત્મજઃ ।
ભૂતાનુકમ્પી(૨) દયાબ્ધિઃ કૃપાલુર્દુષ્કૃદર્દનઃ(૩)॥ ૯૪॥ (સન્તાનુકમ્પી, દુષ્ટમર્દનઃ)

ઈશસૃષ્ટઃ શસ્ત્રમસ્ત્રં વિસર્જ્યો બ્રહ્મરૂપધૃક્ ।
મનોમયો મનોભાસો મનઃસઙ્કલ્પ ઇષ્ટદઃ॥ ૯૫॥
નૈમિષાખ્યાનસંવર્તી નૈમિષાખ્યાનિદાનકઃ ।
નૈમિષારણ્ય-સંત્રાતા નૈમિષારણ્યપાવનઃ॥ ૯૬॥
નૈમિષારણ્ય-વિખ્યાતો નૈમિષખણ્ડસંસ્તુતઃ ।
સનમ્રો નારદદ્રષ્ટા નારદશિષ્ય ઇષ્ટભાક્ ॥ ૯૭॥

નારદાદિષ્ટ-સંધર્ત્તા નારદ-હાર્દમર્મવિત્ ।
તીર્થસ્નાયી પવિત્રાત્મા નિસર્ગદો નિસર્ગજિત્॥ ૯૮॥
વરો વરિષ્ઠો વરીયાન્ વરદાતા વરાર્ચિતઃ   ।
મહાન્ મહિષ્ઠો મહીયાન્ મહત્તરો મહત્તમઃ॥ ૯૯॥
દોષહર્તા ગુણદ્રષ્ટા વિપરીત-મુદાવહઃ ।
મખહર્ત્તા મખત્રાતા મખ-ધર્મ-સમર્પકઃ॥ ૧૦૦॥
અમાની માનદઃ ક્ષન્તા માન્યોઽભિમાનવર્જિતઃ   ।
સહી સહિષ્ણુ સહીયાન્ સહિષ્ઠઃ સઙ્ગ -વર્જકઃ॥ ૧૦૧॥
ધીરઃ પ્રવીરો ગમ્ભીરઃ શુણ્ડીરો ધૃત-ધૈર્યકઃ ।
સહાયી વ્યવસાયજ્ઞો વ્યવસાયી સહાયદઃ॥ ૧૦૨॥
ગુરુર્ગરિષ્ઠો ગરીયાન્ ગુરુતરો ગુરૂતમઃ ।
માર્ગી માર્ગાનુગો માર્ગોપદેષ્ટા માર્ગવિત્તમઃ॥ ૧૦૩॥
અજિતો દિગ્જયી જિષ્ણુ સર્વજેતા કકુબ્જયી ।
મદનો મોદદો મોદી મોદકો મુક્ત-શુદ્ધભુક્ ॥ ૧૦૪॥ (મુક્તિ ઋદ્ધકઃ)

પૂજિતઃ પૂજકઃ પૂજી પૂજાવિત્ પૂજ્યભાગ્ધ્રુવઃ ।
બ્રહ્માનન્દો નિમાનન્દો નિયમાનન્દ ઇષ્ટદઃ॥ ૧૦૫॥
સર્વાશ્ચર્યમયો ધીમાન્ બ્રાણાવતેય આરુણઃ । (બ્રહ્મણા તપઆરુણઃ)
અગસ્ત્યઃ શોક-સંશોધ આરુણિરરુણોઽરુણિઃ॥ ૧૦૬॥
બ્રહ્માત્મજો હ્યજાનન્દો નેમાનન્દો નિયામકઃ ।
કવિઃ કવીશ્વરઃ કાવ્યકર્ત્તા કાવ્યવિધાયકઃ॥ ૧૦૭॥
ચતુર્વ્યૂહશ્ચતુર્મૂર્તિશ્ચતૂરૂપશ્ચતુસ્તનુઃ   ।
નિમ્બો નિમ્બી સુનિમ્બાદો નિમ્બભોજી સુનિમ્બભુક્ ॥ ૧૦૮॥
વાગ્મી વાગ્મીશ્વરો વક્તા વાચસ્પતિરુદારધીઃ ।
તર્ત્તા તારયિતા તીર્ણસ્તરદદ્રિવહિત્રવાટ્ ॥ ૧૦૯॥
પારઃ પારયિતાઽપારઃ પારદ-મૂર્ત્તિકૃત્   પરઃ ।
પુર-પૂરયિતા પૂરઃ પૂર્ણબોધઃ પુરાણભૃત્॥ ૧૧૦॥
સમ્પૂર્ણઃ પૂરક પૂરી પુરીસ્થઃ સ્વપુરીશ્વરઃ ।
સુમાર્ગો માર્ગદો માર્ગી માર્ગાનુવૃત્તિદઃ સુધીઃ॥ ૧૧૧॥

પર્વતઃ પર્વતોદ્ધર્ત્તા ગિરિરૂપ્યદ્રિતારકઃ ।
વંશી વંશધરો વંશો વંશસન્ધિકરો વિભુઃ॥ ૧૧૨॥ (પ્રભુઃ)
સૂર્યઃ સૂર્યાયિતઃ સૂરિર્નિયતિ  -ભોજનાર્થકઃ ।
ભૂમા ભૂયાન્ પ્રભવિષ્ણુઃ સંહર્ત્તા પશુસંજ્ઞકઃ॥ ૧૧૩॥
પશુપાલઃ પશુદ્રષ્ટા પશુ-હિંસા  -નિવારકઃ ।
શુદ્ધિદઃ શુદ્ધિસંધાયી શુદ્ધાચાર-પ્રચારકઃ॥ ૧૧૪॥
તીર્થાઙ્ગસ્તીર્થદસ્તીર્થો  તીર્થપાત્ તીર્થશોધનઃ ।
મુનિભોજી મુનિસ્નાયી મુનિમાની મુનીઙ્ગિતઃ ॥ ૧૧૫॥
શાસ્ત્રજ્ઞઃ શાસ્ત્રસંવાદી શાસ્ત્રાનુસારદીપકઃ ।
ધર્મજ્ઞો ધર્મદો ધર્મી ધર્મદૃગ્ધર્મસેવકઃ॥ ૧૧૬॥
પાવકઃ પાવનઃ પાવી પવિત્રાઙ્ગઃ  પવિત્રકૃત્ ।
મોક્ષદો મોક્ષકો મોક્ષી મોક્ષકૃન્મોક્ષદાયકઃ॥ ૧૧૭॥
રમાદૃષ્ટો રમાપૃષ્ટો રમાહૃષ્ટો રમાર્થવિત્ ।
રમાતુષ્ટો રમાપુષ્ટો રમાશેષાન્નભોજિતઃ॥ ૧૧૮॥
રમાદ્રષ્ટા પ્રહૃષ્ટાઙ્ગો  હર્ષવર્ષી હૃદાકુલઃ ।
શેષભુક્ શેષસંભોક્તા હરિશેષવશેશયઃ॥ ૧૧૯॥
પોષણઃ પોષકઃ પોષી પોષદઃ પુષ્ટિવર્દ્ધનઃ ।
સુપ્રસન્નઃ પ્રસન્નાત્મા પ્રસાદકઃ પ્રસાદવાન્॥ ૧૨૦॥
હરિધ્યાયી હરિધ્યાતા હરિક્રિયાનુચિન્તકઃ ।
તોષકસ્તોષદસ્તોષી તોષણસ્તોષધારણઃ॥ ૧૨૧॥
કૃષ્ણભાક્ કૃષ્ણસંસેવી કૃષ્ણાનુકમ્પિતઃ પ્રભુઃ ।
ઔદુમ્બરાત્મસંમોક્ષી સારૂપ્ય-સુપ્રદઃ કૃતી॥ ૧૨૨॥
સુકૃતી સુકૃતાભિજ્ઞઃ સુકૃતાર્થી કૃતાર્થકૃત્ ।
દ્વિજાવેદ્યો હિતઃ સોઢા ગૂઢોઽનુગ્રાહકો ગ્રહઃ॥ ૧૨૩॥
ગ્રહીતા ગ્રાહકો ગ્રાહી સઙ્ગ્રહણાગ્રહોજ્ઝિતઃ  ।
આનન્દો નન્દનો નન્દો નન્દ-નન્દન-ચિન્તનઃ॥ ૧૨૪॥
સમાનન્દઃ સદાનન્દો નિમાનન્દઃ સુનન્દનઃ ।

દ્વિજાભિપ્રાયમર્મજ્ઞો દ્વિજાભિશાપમર્ષકઃ॥ ૧૨૫॥
મૃત્યૂપાયૌઘસંગ્રાસો મૃત્યૂપાયવિવર્જિતઃ   ।
અમૃતો મારકો મારી મારણો મૃત્યુધર્ષણઃ॥ ૧૨૬॥
પદ્મનાભ-પદધ્યાતા પદ્મનાભ-હૃદર્ચિતઃ   ।
પદ્મનાભ-દ્વિજ-વિજિત્ પદ્મનાભ-દ્વિજાર્થિતઃ  ॥ ૧૨૭॥
પદ્મનાભ-દ્વિજાર્થાર્થી પદ્મનાભાગ્નિશાન્તિકૃત્ ।
પદ્મનાભ-દ્વિજાદેષ્ટા ભક્ત-તત્ત્વોપદેશકઃ॥ ૧૨૮॥
પદ્મનાભાન્ન-સંભોજી શશ્વત્સચ્છેષભાગકૃત્ ।
પદ્મનાભ-દ્વિજાજ્ઞાયી પદ્મનાભ-પ્રસાદકઃ॥ ૧૨૯॥
પદ્મનાભ-પ્રસન્નાત્મા પદ્મનાભ-મનોહરઃ ।
દ્વિજાભિવન્દિતપદઃ પદ્મનાભ-દ્વિજસ્તુતઃ॥ ૧૩૦॥
પદ્મનાભાઙ્ઘ્રિસંચિત્તઃ  પદ્મનાભ-સ્તવઃ-સ્મરઃ ।
પદ્મપત્રવિશાલાક્ષઃ પદ્મનાભ-સ્તુતિકરઃ॥ ૧૩૧॥
નૈર્ ઋત-સ્તુતિ-નિષ્ઠા-ત્યગુચ્યયાતો વરાર્થિતઃ   ।
બુદ્ધાચારો વિશુદ્ધેહો નિગમાર્થ-વિશુદ્ધિકૃત્॥ ૧૩૨॥
દ્વારકાવાસ-તત્ત્વજ્ઞો દ્વારકાવાસ-સંસ્થિતઃ ।
વાસુદેવાઙ્ઘ્રિ -સંદ્રષ્ટા વાસુદેવ-પ્રણામકૃત્॥ ૧૩૩॥
વાસુદેવાઙ્ઘ્રિ -નીરાશી વાસુદેવાવશેષધૃત્ ।
તપ્તમુદ્રા-સમુદ્ધર્ત્તા તપ્તાઙ્ક-સ્થાપકો ગુરુઃ॥ ૧૩૪॥
તપ્ત-સંસ્કાર-સન્ધર્ત્તા પાષણ્ડ-ખણ્ડ-દણ્ડકૃત્ ।
દ્વારકાધામસંગ્રાહી તપ્તમુદ્રાનિદેશકૃત્॥ ૧૩૫॥
સર્વાચાર્યો મહાચાર્યઃ પતિતોદ્ધારકારકઃ ।
વાસુદેવાઙ્ગ -સંસ્તોતા વાસુદેવાન્નસંગ્રહઃ॥ ૧૩૬॥
વાસુદેવ-પ્રણીતાત્મા વાસુદેવાનુગો નરઃ ।
સ્વધર્મ-સ્થાપકઃ સ્થાયી સ્થાતા સ્થાનકરોવૃતઃ॥ ૧૩૭॥
દ્વારકાસ્વીકૃતસ્વામી દ્વારકાતાપસંસ્કૃતિઃ ।
તાપનસ્તાપકસ્તાપી સુપ્રતાપી પ્રતાપવાન્॥ ૧૩૮॥

ધારકો ધારણો ધર્ત્તા ધારી ધારણકૃત્ સ્થિરઃ ।
સરિદુત્પાદકો નેતા ચેતા ચાતુર્ય્યવારિધિઃ॥ ૧૩૯॥
કારકઃ કારણં કર્ત્તા કરણં કાર્યકૃત્ કરઃ ।
નદીકર્ત્તા નદીવોઢા નદીઘર્ષ્ટા નદીશ્વરઃ॥ ૧૪૦॥
કોલ્લૂ-કલ્લોલ-સંશોષી જૈનજિજ્જૈનશિક્ષકઃ ।
જૈનોચ્ચાટક ઉદ્ધર્ત્તા જૈનદારો જિનસ્તુતઃ॥ ૧૪૧॥
ધર્ષકો ધર્ષણો ધર્ષ્ટા ધર્ષી ધર્ષિતજૈનકઃ   ।
કૃષ્ણાર્થી કૃષ્ણસેવાર્થઃ કાર્ષ્ણિઃ કૃષ્ણજનપ્રિયઃ॥ ૧૪૨॥
નિમ્બગ્રામકૃતાવાસો નિમ્બક્કાથૈક ભોજનઃ ।
નિમ્બાશો નિમ્બસંભોક્તા નિમ્બગ્રામનિવાસકૃત્॥ ૧૪૩॥
નિમ્બાશનો નિરાહારો નિમ્બાહારો નિરાશ્રયઃ ।
નિમ્બસેવી નિમ્બનામા નિમ્બાશી નિમ્બભાસ્કરઃ॥ ૧૪૪॥
નિમ્બીયાન્ નિમ્બનો નિમ્બી નિમ્બો નિમ્બપ્રિયોઽનઘઃ ।
નિમ્બેષ્ટો નિમ્બકો નિમ્બો નિમ્બાસો નિમ્બપાકકૃત્॥ ૧૪૫॥
વર્ષિષ્ણુર્વર્ષણો   વર્ષી વર્ષો વર્ષાધરો વૃષઃ ।
વર્ષિષ્ઠો   વર્ષકો વર્ષી ધર્ષિષ્ણુધૃષ્ટસૂદનઃ  ॥ ૧૪૬॥
વર્ષીયાન્ કૃષ્ણભક્ત્યર્થો ભક્તેશો ભક્તવત્સઃ ।
તપસ્વી તાપસસ્તપ્તા તપોનિષ્ઠસ્તપોઽન્વિતઃ॥ ૧૪૭॥
વદરીદિઙ્મદીચિહ્નઃ પુરુષોત્તમવંશકઃ । (વદરીદિઙ્ગદીવિઙ્ગ  )
સેતુદિગબ્જનાભાઙ્કશ્ચતુર્વ્યૂહધરાઙ્કકઃ॥ ૧૪૮॥ (વજ્રદિગબ્જ)

દ્વારકાતાપસંસ્કારો દ્વારકાતાપસંસ્ક્રિયઃ ।
સેવિષ્ટઃ સંચિનઃ સેક્તા સેચિષ્ણુઃ સિક્તવૈષ્ણવઃ॥ ૧૪૯॥ ( સેચિષ્ણુઃ સિક્તવૈભવઃ)

સેવીયાન્ સેચિકઃ સેચી સેકાહ્લાદિત-સજ્જનઃ ।
શરણ્યઃ શર્મદઃ શ્રેયાન્ શરણાગતિદોઽવિતા॥ ૧૫૦॥
શક્યઃ શરણદઃ શક્તો મહદ્ગતિ-મહામુનિઃ ।
વિજેતા વિજયી જ્યાયાન્ જ્યેષ્ઠો ભક્ત-યશઃ-પ્રદઃ॥ ૧૫૧॥
અભક્તવિપ્રસન્દગ્ધા વૈષ્ણવધર્મપાલકઃ ।
વિશિષ્ટઃશિષ્ટકૃચ્છિષ્ટો  નિર્વિશેષો   વિશેષવાન્॥ ૧૫૨॥

સુધાધારઃ સુધાસારઃ સુધાવૃષ્ટિકરો ઘનઃ ।
દ્યોતકો દ્યોતનો દ્યોતિર્દ્યોતિષ્ણુર્દ્યોતિતાત્મકઃ॥ ૧૫૩॥
દ્યોતીયાન્ કરુણાસિન્ધુર્દ્યોતિષ્ટો દ્યુતિસત્તમઃ ।
જીવીયાન્ જીવનો જીવી જીવિષ્ણુર્જીવનાશ્રયઃ ॥ ૧૫૪॥
જીવિષ્ટો જીવકો જીવી જીવધર્મવિવર્જિતઃ   ।
સાધિષ્ટઃ સાધકઃ સાધુઃ સાધિષ્ણુઃ સાધુસંમતઃ॥ ૧૫૫॥
સાધીયાન્ સાધુમાર્ગસ્થઃ સાધુધર્મપ્રવર્તકઃ ।
રાધાકૃષ્ણ-સદાધ્યાયી રાધાકૃષ્ણનુરઞ્જનઃ॥ ૧૫૬॥
રાધાકૃષ્ણમનોધર્તા રાધાકૃષ્ણાનુશીલનઃ ।
રાધાકૃષ્ણયુગારાધી રાધાકૃષ્ણાહ્વ-યોજકઃ॥ ૧૫૭॥
માથુરો મથુરાધારો મથુરાવાસતત્પરઃ ।
ગોવર્દ્ધનપરિક્રામો ગોવર્દ્ધનાન્તિકસ્થિતઃ॥ ૧૫૮॥
ગોવર્દ્ધનસદાદ્રષ્ટા રાધાકુણ્ડાભિષેચકઃ ।
ચક્રતીર્થ-સદાસ્નાયી માનસી સ્નાનનિષ્ઠિતઃ॥ ૧૫૯॥
બૃહત્સાનુપરિદ્રષ્ટા રાધાકૃષ્ણાનુદર્શકઃ ।
નન્દગ્રામસુસંસ્થાતા યશોદાનન્દદર્શનઃ॥ ૧૬૦॥
કીર્તિ  -વૃષભાનુ-વપુર્દર્શી સુસૂક્ષ્મદૃષ્ટિકૃત્ ।
વ્રજસ્થ-તીર્થ-સંસ્થાતા વ્રજસ્થ-તીર્થ-ધારણઃ॥ ૧૬૧॥
વ્રજસ્થ-તીર્થ-સંસ્નાયી વ્રજ-તીર્થાનુરઞ્જિતઃ ।
વ્રજવાસકૃતોલ્લાસો વ્રજવાસ-સદોત્સુકઃ॥ ૧૬૨॥
વ્રજવાસાનુસારસ્થો વ્રજવાસ-વિશારદઃ ।
વૃન્દાવન-સદાદ્રષ્ટા વૃન્દાવનાભિષજ્જિતઃ॥ ૧૬૩॥
વૃન્દાવન-નિદાનજ્ઞો વૃન્દાવન-નિવાસકૃત્ ।
વૃન્દાવન-સદાચારી વૃન્દાવન-કૃતોત્સવઃ॥ ૧૬૪॥
યમુના-કૂલ-સંસ્નાતો યમુના-કૂલ-જાપકૃત્ ।
વ્રજવાસ-સદાધ્યાયી નિમ્બગ્રામ-સદાસ્થિતઃ॥ ૧૬૫॥
રાધાકૃષ્ણયુગોપાસી રાધાકૃષ્ણોપદેશકઃ ।

વેદસ્થો વેદસંજ્ઞાતા વેદ-વેદાઙ્ગ -પારગઃ॥ ૧૬૬॥
વેદોક્તાર્થાનુસારસ્થો વેદોક્તાર્થાનુસાધકઃ । (વેદોક્તાર્થાનુસારધૃક્)
રાધાકૃષ્ણમનોઽભિજ્ઞો રાધાકૃષ્ણવશઙ્કરઃ॥ ૧૬૭॥
રાધાકૃષ્ણહૃદાવિષ્ટો રાધાકૃષ્ણપદાર્થિતઃ 
વિશ્વરૂપાનુસંદર્શી વિશ્વરૂપ પ્રદર્શનઃ॥ ૧૬૮॥
ભૂખણ્ડ-વિગ્રહ-સ્થાતા પરિચર્ય્યા-પ્રવર્તકઃ ।
અધ્યક્ષો દ્વાપરાચાર્ય્યઃ પરિચર્ય્યાત્મમોચકઃ॥ ૧૬૯॥
પરિચર્ય્યા વિધાનજ્ઞઃ પરિચર્ય્યોપદેશકૃત્ ।
હરિવિગ્રહ-સંસ્થાતા મહીમણ્ડલ-પૂજિતઃ॥ ૧૭૦॥
અખણ્ડ-મણ્ડલાચાર્યઃ પાષણ્ડ-ખણ્ડ-દૂષણઃ ।
ગૌરમુખાશય-ત્રાયી નરહર્ય્યુપમાચરઃ॥ ૧૭૧॥
ગવેષિતા સુરોદ્ધર્ત્તા જામદગ્ન્યોપમાધરઃ ।
બ્રહ્માણ્ડ ખણ્ડ-સંઘોષ્ટા પાષણ્ડાઙ્ગ -વિડમ્બનઃ॥ ૧૭૨॥
વિઘ્ન-નિર્વિઘ્નિતો   ભ્રાતા કૃષ્ણનામોપમાકરઃ ।
મજ્જજ્જનોપરિષ્ઠાતા ભૂશૈલોદ્ધારસન્નિભઃ॥ ૧૭૩॥
જલસ્થલૈક્યસંભાવી વટપત્રશયોપમઃ ।
નિર્વંશ-વંશતા-દાતા મહર્ષિ  -તુલનાધરઃ॥ ૧૭૪॥
નક્તં દિનાનુસન્ધાયી કૃષ્ણાઙ્ઘ્રિ -નખરોપમઃ ।
ભાગવતોપમાભાવઃ કારુણ્ય-કરુણાકરઃ॥ ૧૭૫॥
વ્રાણાવત્યમ્બુસંશોધઃ શર્વરી-તુલનાધરઃ । (વ્રાણાવત્યનુસંશોધઃ, શંવરી)
કૃષ્ણરામોપમાભાવ ઔદુમ્બરાત્મમુક્તિદઃ॥ ૧૭૬॥
ચતુર્વ્યૂહાવતારીશો વ્રજનાથાત્મજોપમઃ ।
બ્રહ્મેન્દ્રાદિકસંકાશઃ પદ્મનાભ-સુશામકઃ॥ ૧૭૭॥
વિમુખ-શ્રુતિ-સંમોક્ષો બુદ્ધ-સાદૃશ્ય-ભાસકઃ । (બુદ્ધિ)
દ્વારકા-ધર્મ્મ-સંસ્થાપી કલ્કિ-સાદૃશ્ય-સૂચકઃ॥ ૧૭૮॥
કોલ્લૂનદીસમુત્પાદી વામન–તુલનાધરઃ ।
વિશ્વરૂપાત્મસંભાવી કૃષ્ણાનુભાવભાવકઃ॥ ૧૭૯॥

સુદર્શન-સંહિતાકૃત્ સુદર્શનાગમાનુવૃત્ ।
સુદર્શન-કલ્પોદ્ધારી શુભદર્શી શુભાર્થકૃત્॥ ૧૮૦॥
શ્રીસ્વધર્માધ્વ-બોધાબ્ધિર્નૈમિષ-ખણ્ડ-ભાષકઃ ।
શ્રીનિવાસશિષ્યસેક્તા કલિ-નિસ્તારદર્શકઃ॥ ૧૮૧॥
અનેક-ભક્ત-સંરાધ્યઃ સત્સેવિતાઙ્ઘ્રિ -પલ્લવઃ ।
તુલસીમાલિકાધારી તુલસી-વૃન્દ-સેચનઃ॥ ૧૮૨॥
તુલસી-સૌરભ-ઘ્રાતા તુલસીવન-સંશ્રયઃ ।
તુલસીદલ કૃષ્ણાર્ચી તુલસી-મઞ્જરીષ્ટકૃત્॥ ૧૮૩॥
આદ્યાચાર્ય્યવરાકારો નિમ્બગ્રામસદાસ્થિતઃ ।
રઙ્ગા -રઙ્ગવતી  રઙ્ગા  રઙ્ગદેવ્યઙ્કલેખની ॥ ૧૮૪॥
અનુલેખ-ક્રિયાભિજ્ઞા ચિત્રકર્મ-વિશારદા । (અનુત્સેક)
રાધિકાવામભાગસ્થા રાધિકાપ્રિયકારિણી॥ ૧૮૫॥
પદ્મકિઞ્જલ્કવર્ણાભા જપાપુષ્પાભવાસસી ।
સલ્લક્ષણયુતા મધ્યા સિદ્ધિ-મુક્તિ-પ્રકલ્પિકા॥ ૧૮૬॥
શાશ્વતી શ્રીમતી સૌમ્યા ભાગવતી હરિપ્રિયા ।
નિમ્બાદિત્યો નિદાનાત્મા વિભૂત્યબ્ધિર્વિભૂતિભાક્   ॥ ૧૮૭॥
કોલ્લૂનદ્યા જયોઽન્નાદ્રિઃ શેષાદિક-દ્વિજાન્વયઃ ।
સર્વવેદાન્ત-સન્ધર્ત્તા સર્વેષામુપકારકઃ॥ ૧૮૮॥
ફલસ્તુતિઃ
ઇતિ વૈષ્ણવ-સન્દોહ-સદાનન્દ-પ્રદાયકમ્ ।
નિમ્બાર્ક-નામ-સાહસ્રં સંપઠન્ નિર્ધનો ધની॥૧૮૯॥
પુત્ર્યપુત્રઃ પઠન્ સ સ્યાન્નિમ્બાર્કાખ્યસહસ્રકમ્ ।
કુષ્ઠ્યકુષ્ઠઃ પઠન્ સ સ્યાન્નિમ્બાર્કાખ્યસહસ્રકમ્॥ ૧૯૦॥
તાપ્યતાપો વાત્યવાતો રોગ્યરોગોઽજ્વરો જ્વરી ।
ભોગ્યભોગઃ પઠન્ સ સ્યાન્નિમ્બાર્કાખ્યસહસ્રકમ્॥ ૧૯૧॥
સદ્વિદ્યાવાનવિદ્યઃ સ્યાદજ્ઞાની જ્ઞાનવત્તમઃ ।
અવૈરાગ્યો વિરાગી સ્યાન્નિમ્બાર્કાખ્યસહસ્રકાત્॥ ૧૯૨॥
ધર્માર્થી લભતે ધર્મમર્થાર્થી ચાર્થમશ્નુતે ।

કામાર્થી લભતે કામં મોક્ષાર્થી મોક્ષમાપ્નુયાત્॥ ૧૯૩॥
નિમ્બાર્કાખ્યસહસ્રં યો હ્યેકદાપિ પઠેન્નરઃ ।
સર્વતીર્થાનિ સંસ્પર્શેદ્ ભૂ-પરિદક્ષિણાં ચરેત્॥ ૧૯૪॥
નિમ્બાર્કનામસાહસ્રં યઃ પઠેદ્વૈષ્ણવો નરઃ ।
સેવતે સર્વક્ષેત્રાણિ શ્રીવિગ્રહાંશ્ચ પશ્યતિ॥ ૧૯૫॥
નિમ્બાર્કનામસાહસ્રં યઃ પઠેદેકદા નરઃ । (પઠેદ્ વૈષ્ણવો નરઃ)
સર્વતીર્થૌઘ-સંસ્પર્શે ભૂપરિદક્ષિણે ફલમ્॥ ૧૯૬॥
સર્વ ક્ષેત્રનિવાસે યત્ કૃષ્ણવિગ્રહ-દર્શને ।
સકૃત્સંપઠતાં તત્સ્યાન્નિમ્બાર્કાખ્યસહસ્રકમ્॥ ૧૯૭॥
યજ્ઞકોટિફલં યાયાત્ પ્રયાગે તત્ફલં ચરેત્ ।
અન્નદાનફલં બ્રૂયાન્નિમ્બાર્કાખ્યસહસ્રકમ્॥ ૧૯૮॥
ફલં નિગમપાઠસ્ય પુરાણપઠનસ્ય યત્ ।
શાસ્ત્રપાઠસ્ય પઠતાં નિમ્બાર્કાખ્યસહસ્રકમ્॥ ૧૯૯॥
ગોદાનસ્ય ચ યત્પુણ્યમશ્વદાનસ્ય યત્ફલમ્ ।
વિદ્યાદાનસ્ય યત્પુણ્યં તત્ફલં પઠતાં સકૃત્॥ ૨૦૦॥
વૈષ્ણવાનાં મનુષ્યાણાં નિમ્બાર્કાખ્યસહસ્રકમ્ ।
સ્ત્રીગોઘ્નઃ પિતૃહન્તા ચ રાજઘ્નો બાલઘાતકઃ॥ ૨૦૧॥
બ્રહ્મહા મદ્યપઃ પાપો મુચ્યતે સર્વપાતકાત્ ।
સંપઠેદેકદા વાઽપિ નિમ્બાર્કાખ્યસહસ્રકમ્॥ ૨૦૨॥
માનસં વાચિકં ઘોરં કાયિકં પાપસમ્ભવમ્ ।
ગુરુનિન્દોદ્ભવં પાપં વેદબ્રાહ્મણદોષજમ્॥ ૨૦૩॥
પઠિતાત્ ક્ષયમાપ્નોતિ નિમ્બાર્કાખ્યસહસ્રકાત્ ।
ગુર્વિણી   સૂયતે પુત્રં કન્યા સત્પતિમશ્નુતે॥ ૨૦૪॥
વિધવા સદ્ગતિં  યાતિ જીવત્પતિઃ સભર્તૃકા ।
ભવતિ, સંપઠેત્ સકૃન્નિમ્બાર્કાખ્યસહસ્રકમ્ ॥ ૨૦૫॥
બ્રાહ્મણો લભતે વિદ્યાં ક્ષત્રિયો જયમાપ્નુયાત્ ।
વૈશ્યો ધનૌઘમાયાતિ શૂદ્ર આનન્દમશ્નુતે॥ ૨૦૬॥

સંપઠેદેકદા વાપિ નિમ્બાર્કાખ્યાસહસ્રકમ્ ।
નિમ્બાર્કનામસાહસ્રાત્ સંપઠિતાચ્છુતાદપિ ॥ ૨૦૭॥
વશ્યતાં યાતિ રાજાઽપિ સ્વલ્પજીવસ્ય કા કથા ।
યઃ કોઽપિ પઠતે વાઽપિ નિમ્બાર્કાખ્યસહસ્રકમ્॥ ૨૦૮॥
જ્ઞાન-વૈરાગ્ય-વિદ્યાદેરઞ્જસા ફલમશ્નુતે ।
નિમ્બાર્કનામસાહસ્રં નિષ્કામઃ પઠતે સકૃત્॥ ૨૦૯॥
અઞ્જસા ભક્તિમાપ્નોતિ રાધાકૃષ્ણપ્રતોષિણીમ્ ।
કાર્તિકસ્નાયિનાં   પુણ્યં માઘાભિષેચિનાં ફલમ્॥ ૨૧૦॥
વૈશાખસ્નાયિનાં પુણ્યમેકાદશીવ્રતે ફલમ્ ।
પઠતાં તત્સકદ્વાપિ નિમ્બાર્કાખ્યસહસ્રકમ્॥ ૨૧૧॥
મથુરાવાસિનાં પુણ્યં દ્વારિકાવાસિનાં ફલમ્ ।
માયા-વાસેન યત્પુણ્યમયોઘ્યાવાસિનાં ફલમ્॥ ૨૧૨॥
કાશીવાસેન યત્પુણ્યં કાઞ્ચી-વાસેન યત્ફલમ્ ।
અવન્તીવાસિનાં પુણ્યં સપ્તપુરી-નિવાસિનામ્॥ ૨૧૩॥
સકૃત્ સંપઠતાં તત્તનિમ્બાર્કાખ્યસહસ્રકમ્ ।
બદરીનાથદૃષ્ટૌ યજ્જગન્નાથાવલોકને॥ ૨૧૪॥
રામસેતુદૃશઃ પુણ્યં કુશસ્થલીશ-દર્શને ।
સકૃત્ સંપઠતાં તત્તનિમ્બાર્કાખ્યસહસ્રકમ્॥ ૨૧૫॥
નિમ્બાર્કનામસાહસ્રં પઠન્ દિગ્વિજયં ચરેત્ ।
શત્રવો ભીતિતાઃ સર્વે નમન્તિ હ્યગ્રતઃ સ્વયમ્॥ ૨૧૬॥
નિમ્બાર્કનામસાહસ્ર-પાઠકાદ્ વૈષ્ણવાગ્રતઃ ।
ભૂત-પ્રેત-પિશાચાશ્ચ બ્રહ્મરાક્ષસ-ભૈરવાઃ॥ ૨૧૭॥
વૈતાલા ગુહ્યકાશ્ચૈવ શાકિની-ડાકિની-ગ્રહાઃ ।
નિમ્બાર્કતેજસા તપ્તાઃ પલાયન્તે દિશો દશ॥ ૨૧૮॥
નિમ્બાર્કનામસાહસ્રં પઠતાં કૃષ્ણસેવિનામ્ ।
પાપસંઘા વિલીયન્તે સૂર્યોદયે તમો યથા॥ ૨૧૯॥
નિમ્બાર્કનામસાહસ્રં પઠતાં હૃદિ ચિન્તિતા ।
કાર્યસિદ્ધિર્ભવત્યગ્રે સાધિતા નિમ્બભાસ્વતા॥ ૨૨૦॥

નિમ્બાર્કનામસાહસ્રપાઠે નિમ્બાર્કસેવિનામ્ ।
સર્વસાધનહીનાનાં પ્રેમભક્તિઃ સુસિદ્ધ્યતિ॥ ૨૨૧॥
સ્વર્ણસ્તેય્યનૃતોદ્વાચી સર્વાપરાધદૂષિતઃ ।
શુદ્ધ્યતિ સંપઠન્નેવ નિમ્બાર્કાખ્યાસહસ્રકમ્॥ ૨૨૨॥
નિમ્બાર્કનામ-સાહસ્ર-પાઠાદૃતે તુ વૈષ્ણવઃ ।
નિમ્બાર્કૈતિહ્યહીનો વૈ સ જ્ઞેયો વૈષ્ણવાધમઃ॥ ૨૨૩॥
રંગદેવ્યનનુવૃત્યા સખીભાવો ન સિદ્ધ્યતિ ।
નિમ્બાર્કનામસાહસ્રપાઠાદેવ તુ વૈષ્ણવઃ॥ ૨૨૪॥
અભીતઃ શ્રુતયઃ સાઙ્ગાઃ  શાસ્ત્ર-પુરાણ-સંહિતાઃ ।
યૈઃ પઠિતં શ્રુતં વાપિ નિમ્બાર્કાખ્યાસહસ્રકમ્॥ ૨૨૫॥
બહુધા સાધિતૈર્મન્ત્રૈઃ સાધકાનાં તુ યત્ફલમ્ ।
યચ્છતિ પઠિતં તત્તન્નિમ્બાર્કાખ્યાસહસ્રકમ્॥ ૨૨૬॥
નીચાય દુર્વિનીતાય   હિંસ્રાય   દોષદર્શિને   ।
ગુરુભક્તિવિહીનાય પરદારરતાય ચ॥ ૨૨૭॥
પઞ્ચસંસ્કારહીનાય દુરાચારાય પાપિને ।
શઠાય પરશિષ્યાય નાસ્તિકાયાત્મઘાતિને॥ ૨૨૮॥
નિમ્બાદિત્યાઙ્ઘ્રિહીનાય  સમ્પ્રદાયવિવર્જિને   ।
ન દેયં નૈવ દેયં વૈ નિમ્બાર્કાખ્યાસહસ્રકમ્॥ ૨૨૯॥
દેયં શાન્તાય શુદ્ધાય સમ્પ્રદાયરતાય ચ ।
રાધાકૃષ્ણોપસન્નાય ગુરુભક્તિપરાય ચ॥ ૨૩૦॥
નિમ્બાદિત્યાઙ્ઘ્રિભક્તાય  નિમ્બાદિત્યોક્તવેદિને ।
પઞ્ચસંસ્કારયુક્તાય તુલસીમાલિને તથા॥ ૨૩૧॥
જિતક્રોધાય નમ્રાય શુદ્ધાચારયુતાય ચ ।
શિષ્યાય સમભક્તાય સ્વચ્છાન્તઃ કરણાય ચ॥ ૨૩૨॥
નિત્યપૂજારતાયાઽથ નિમ્બાર્કાખ્યાસહસ્રકમ્ ।
બ્રાહ્મણાય ન દેયં વૈ વિષ્ણુભક્તિવિદૂષિણે॥ ૨૪૩॥
શ્વપચાય સદા દેયં કૃષ્ણભક્તિરતાય ચ ।

નિમ્બાર્કનામસાહસ્રં ન પઠેત્ સંસ્કૃતોઽપિ યઃ॥ ૨૩૪॥
કથં સ વૈષ્ણવો જ્ઞેયો નિમ્બાર્ક-સામ્પ્રદાયિકૈઃ ।
નિમ્બાર્કભક્તિહીનો યઃ શ્વપચાદધિકો હિ સઃ॥ ૨૩૫॥
નિમ્બાર્કનામસાહસ્રાદૃતે વૈ વૈષ્ણવસ્ય તુ ।
સિદ્ધ્યતિ મન્ત્રરાજો ન કલ્પકોટિશતૈરપિ॥ ૨૩૬॥
તુલસી-મન્દિરે તીર્થે ગોપાલમૂર્તિસન્નિધૌ 
સ્વસમ્પ્રદાયકે સાધૌ નિરુપદ્રવસંસ્થિતૌ॥ ૨૩૭॥
નિમ્બાર્કનામસાહસ્રં સમ્પઠેદ્વૈષ્ણવઃ સદા ।
નિમ્બાર્કનામસાહસ્રં પઠતાં સતતં સતામ્॥ ૨૩૮॥
રાધાકૃષ્ણાઽઽવિરસ્તિસ્તુ ભવત્યત્ર ન સંશયઃ । (આવિરસ્તિઃ-આવિર્ભાવઃ ઇત્યર્થઃ ।)
નિમ્બાર્કનામસાહસ્રં પઠતાં મહતાં સતામ્॥ ૨૩૯॥
વિઘ્ના નૈવ ભવિષ્યન્ત્યકાલમૃત્યુભયાદિકાઃ ।
જીવન્મુક્તો ભવેત્સોઽપિ કૃષ્ણસાયુજ્યમાપ્નુયાત્ ।
સત્યં સત્યં પુનઃ સત્યં શ્રીનિમ્બાર્કપ્રસાદતઃ॥ ૨૪૦॥
જયતુ જયતુ નિમ્બાર્કોઽનિરુદ્ધો ગરિષ્ઠો
જયતુ જયતુ કાર્ષ્ણિઃ શ્રીકુમારો મહિષ્ઠઃ॥
જયતુ જયતુ દેવર્ષિર્મહાર્હો   વરિષ્ઠો (જયતુ જયતુ દેવકૃષ્ણમાર્હોવરિષ્ઠ)
જયતુ જયતુ નિમ્બાદિત્યસંજ્ઞા-ધરિષ્ઠઃ॥ ૨૪૧॥
જયતુ જયતુ સિદ્ધઃ શ્રીનિવાસો બલિષ્ઠો
જયતુ જયતુ રાધાકૃષ્ણયુગ્મં વિશિષ્ટમ્ ।
જયતુ જયતુ વૃન્દારણ્યસંજ્ઞાસુકીર્ત્તિઃ 
સુમધુર-રસદા વૃન્દાસખી યૂથમુખ્યા॥ ૨૪૨॥ (વૃન્દાસખી યૂથપાલી)

જયતુ જયતુ નિત્યા જંજપૂકા  ક્રિયાધા (જયતુ જયતુ જટિલાદ્યાસ્તાદ્વિયુગ્યાસુધા)
જયતુ જયતુ મુગ્ધા જાનતી ગીતભેદાન્ ।
જયતુ જયતુ મુખ્યા રંગદેવી સુમધ્યા (રંગદેવી સુકર્વી)
જયતુ જયતુ ગમ્ભીરા સુદેવૈકનિષ્ઠા॥ ૨૪૩॥ (સુદેવી કનિષ્ઠા)
અરિવરમવતીર્ણ(૧) વિષ્ણુહસ્તાત્ સુવર્ણં (વિષ્ણુહસ્તસ્થમેવ, વિષ્ણુહસ્તાસવર્ણમ્))
હરિવિધિકરપાર્શ્વે સેવિતં વિદ્યમાનમ્ । (સેવ્યતો વિદ્યમાનમ્)
વ્રજપતિસુતયોઃ શ્રીરંગદેવીસ્વરૂપે (શ્રીરંગદેવ્યા સમંતામ્, શ્રીરંગદેવ્યાકૃતિં   તમ્)

પ્રણમત સતતં નિમ્બાર્કમાચાર્યવર્ય્યમ્॥ ૨૪૪॥
॥ ઇતિ શ્રીનિમ્બાર્કસહસ્રનામસ્તોત્રં સમ્પૂર્ણમ્॥
(૧) Footnote ટિપ્પણી
અરિવરમિતિ પદ્યસ્યવ્યાખ્યા–
અરં રથાઙ્ગસ્ય  (ચક્રસ્ય) અઙ્ગમક્ષાગ્રકીલકમ્  । “અરમઙ્ગે
રથાઙ્ગસ્ય  શીઘ્ર-શીઘ્રગયોરપિ” ઇતિ શાશ્વતઃ (૫૮૫) તદસ્યાસ્તીતિ
અરી ચ ચક્રમ્ । તેષુ વરઃ શ્રેષ્ઠ ઇતિ । તં અરિવરં ચક્રરાજમ્ ।
વિષ્ણુહસ્તાદવતીર્ણમ્ । “સુદર્શન ! મહાબાહો ! કોટિસૂર્યસમપ્રભ!
અજ્ઞાનતિમિરાન્ધાનાં વિષ્ણોર્માર્ગં પ્રદશર્ય” ઇત્યેવં વિષ્ણોરાજ્ઞયા
કૃતાવતારમ્ । સુવર્ણમ્। સુષ્ઠુ વર્ણો યસ્ય તમ્–બ્રાહ્મણવર્ણમ્। યદ્વા
સુવર્ણં હિરણ્યમિવ દેદીપ્યમાનમ્ । હરેઃ વિષ્ણોઃ વિધિના શાસ્ત્રોક્ત-

વિધાનેન “કલ્પે વિધિક્રમૌ” ઇત્યમરઃ (૨/૭/૩૭) કરપાર્શ્વે
સેવિતમ્ । વ્રજપતિસુતયોઃ શ્રીરાધાકૃષ્ણયોઃ સેવાયાં નિકુઞ્જધામ્નિ
શ્રીરઙ્ગદેવી  સ્વરૂપે વિદ્યમાનમ્ ।આચાર્યવર્ય્યં શ્રીનિમ્બાર્કં સતતં
પ્રણમતેત્યર્થઃ ।
શ્રીગોવિન્દં ગુરું સ્મૃત્વા નિમ્બાર્કાખ્યાસહસ્રકમ્ ।
સમ્પાદિતં મયા,
તેન શ્રીનિમ્બાર્કઃ પ્રસીદતુ॥
॥ શ્રીરાધાસર્વેશ્વરો વિજયતેતરામ્॥
॥ શ્રીભગવન્નિમ્બાર્કાચાર્યાય નમઃ॥

